
നക്ഷത്രചിഹ്നമിടാത്ത ചോദ്യം നമ്പർ: 2927 29-10-2026-ല്‍ മറുപടിയ്ക്ക്

ദേശീയപാത നിർമ്മാണം

ചോദ്യം ഉന്നയിച്ച അംഗങ്ങൾ

ശ്രീ. വിഷ്ണു മോഹൻ

മറുപടി നൽകിയ മന്ത്രി

ശ്രീ. പി. കെ. ബഷീര്‍

(പൊതുമരാമത്ത് വകുപ്പ് മന്ത്രി)

(എ)  സംസ്ഥാനത്ത് നിർമ്മാണം പുരോഗമിക്കുന്ന ദേശീയപാതകളുടെ വിവിധ റീച്ചുകളുടെ

നിർമ്മാണം പൂർത്തിയാക്കി പൂർണമായും ഗതാഗതത്തിനായി തുറന്നുകൊടുക്കാൻ നിശ്ചയിച്ചിട്ടുള്ള

സമയപരിധി ഏതൊക്കെയാണെന്ന് വ്യക്തമാക്കാമോ;

മറുപടി: വിശദാംശം അനുബന്ധം-എ (Annexure-A) ആയി ചേർത്തിരിക്കുന്നു.

(ബി)  ദേശീയപാതാ നിർമ്മാണം പുരോഗമിക്കുന്ന റീച്ചുകളിൽ അപകടങ്ങൾ കുറയ്ക്കുന്നതിനും

പ്രദേശവാസികളുടെ യാത്ര സുഗമമാക്കുന്നതിനുമായി പരാതികൾ ഉയർന്നിട്ടുള്ള പ്രദേശങ്ങളിൽ

ആവശ്യമായ സർവീസ് റോഡുകളും അണ്ടർപാസുകളും ഉറപ്പാക്കുന്നതിന് ദേശീയപാതാ

അതോറിറ്റിയുമായി സഹകരിച്ച് നടപടി സ്വീകരിക്കുമോ; വിശദമാക്കുമോ?

മറുപടി: ബഹു. മുഖ്യമന്ത്രി വിളിച്ചു ചേര്‍ത്ത യോഗതീരുമാനപ്രകാരം പദ്ധതിയുടെ പരിധി മാറ്റുന്നത്

സംബന്ധിച്ച (change of scope) പൊതുജനങ്ങളുടെ ആവശ്യങ്ങളുടെ പട്ടിക ശേഖരിച്ച്, ആ

ആവശ്യങ്ങളുടെ അനിവാര്യതയും പ്രായോഗികതയും തമ്മിലുള്ള സന്തുലിതാവസ്ഥ

പരിശോധിക്കുന്നതിനായി പ്രത്യേക യോഗം വിളിച്ചുചേർക്കുവാന്‍ തീരുമാനിച്ചിട്ടുണ്ട്.

സാങ്കേതിക ആവശ്യകതകൾ, സ്ഥലത്തിന്റെ അവസ്ഥ, സാധ്യത പഠനം, റോഡ് സുരക്ഷാ മാനദണ്ഡങ്ങൾ

എന്നിവയുടെ അടിസ്ഥാനത്തിൽ ആവശ്യമുള്ളടത്തെല്ലാം കൂടുതൽ സർവീസ് റോഡുകളും

അണ്ടർപാസുകളും പരിഗണിക്കുകയും അംഗീകരിക്കുകയും ചെയ്തിട്ടുണ്ട്.

ഇതു കൂടാതെ പ്രാദേശിക ഗതാഗതസൗകര്യങ്ങളുമായി ബന്ധപ്പെട്ട അഭ്യർത്ഥനകളും പരാതികളും,

അംഗീകൃത പ്രോജക്ട് ഡിസൈനും കരാർ വ്യവസ്ഥകളും അനുസരിച്ച് ദേശീയപാത അതോറിറ്റി ഓരോ

കേസ് അടിസ്ഥാനത്തിൽ പരിശോധിച്ച് വരുന്നു. കൂടാതെ, അഡീഷണൽ പ്രവൃത്തികൾ പുതിയതായി

ഉൾപ്പെടുത്തുന്നത് ഡിസൈൻ മാറ്റങ്ങൾക്കും, പുനർനിർമ്മാണത്തിനും, അധിക സാമ്പത്തിക ബാധ്യതയ്ക്കും

വഴിവെക്കുകയും, ഇത് പദ്ധതികളുടെ പുരോഗതിയെയും സമയബന്ധിതമായ പൂർത്തീകരണത്തെയും

പ്രതികൂലമായി ബാധിക്കുകയും ചെയ്യുന്നതായി ദേശീയപാത അതോറിറ്റി അറിയിച്ചിട്ടുണ്ട്.

